
Na osnovu člana 50a stav 3 Zakona o zaštiti dobrobiti životinja ("Službeni list CG", br. 14/08 i 47/15), Ministarstvo
poljoprivrede i ruralnog razvoja donijelo je

Pravilnik o načinu sačinjavanja zapisnika tokom inspekcijskog
nadzora nad životinjama za proizvodnju*

Pravilnik je objavljen u "Službenom listu CG", br. 78/2017 od 23.11.2017. godine, a stupio je na snagu 1.12.2017.

__________________
* U ovaj pravilnik prenesene su odredbe Direktive br. 2006/778/EZ o minimalnim zahtjevima za prikupljanje podataka tokom inspekcijskog

nadzora nad životinjama za proizvodnju na mjestima proizvodnje.

Član 1

Ovim pravilnikom propisuje se način sačinjavanja zapisnika i bliži sadržaj podataka koji se unose u zapisnik tokom
inspekcijskog nadzora nad životinjama za proizvodnju.

Član 2

Životinje za proizvodnju, u smislu ovog pravilnika, su životinje koje se uzgajaju ili drže za proizvodnju hrane, vune,
kože ili krzna.

Član 3

Inspekcijski nadzor nad životinjama za proizvodnju vrši se na mjestu proizvodnje, odnosno na mjestu držanja ili
uzgajanja tih životinja.

Član 4

O izvršenom inspekcijskom nadzoru sačinjava se zapisnik, koji pored podataka utvrđenih Zakonom o zaštiti dobrobiti
životinja, sadrži i podatke o:

1) gazdinstvu (identifikacioni broj, ime vlasnika, mjesto gazdinstva);
2) prostoru i objektima za smještaj životinja (osvjetljenje, oprema);
3) načinu hranjenja i napajanja životinja;
4) vrsti hrane kojom se hrane životinje;
5) materijalima za manipulaciju i istraživanje (sijeno, piljevina, kompost za gljive, treset ili mješavinu ovih materijala);
6) licima koja su zadužena za brigu o životinjama;
7) zahvatima nad životinjama.
Zapisnik iz stava 1 ovog člana sačinjava se na obrascu koji je sastavni dio ovog pravilnika.

Član 5

Ovaj pravilnik stupa na snagu osmog dana od dana objavljivanja u "Službenom listu Crne Gore".

